
Ushbu Respublika ilmiy-amaliy anjumani 2024-yilga mo‘ljallangan xalqaro va 

ta’lim, fan va innovatsiyalar vazirligining buyrug’iga asosan tashkil etildi. 

Процесс теплопроводности в различных материалах можно увидеть на 

рисунке 1. На левом графике представлен процесс распространения тепла в 

стержне из железа, а на втором графике в стержне из меди. Из графиков на 

рисунке видно, что скорость проводимости тепла в стержне медного 

материала значительно выше. 

  

Рисунок 1. Сравнение процесса распространения тепла в стержнях 

железа и меди через 5 и 15 минут. 

 

Заключение 

 В данной тезисе теоретически рассматривается вопрос рассеивания 

тепла в одномерном пространстве без внутреннего источника с учетом 

термодинамических свойств материала. Составленный алгоритм и 

программное обеспечение можно использовать в практических задачах. 

Annotatsiya. Ushbu maqolada g’o’za navlari hujayra shirasi konsentratsiyasi 

va osmotik bosimiga qurg’oqchilikning ta’siri bo’yicha ma’lumotlar keltirilgan. 

Olingan ilmiy natijalarga qaraganda qurg’oqchilikning ta’siri natijasida o’rganilgan 

navlarda qurg’oqchilik sharoitida g’o’za navlarining hujayra shirasining 

konsentratsiyasi va osmotik bosimi qiymati ko’tarildi. O’rganilgan navlar ichida 

Buxoro-102  navining hujayra shirasining konsentratsiyasi va osmotik bosimi 

qiymati Buxoro-8 va С-6524 naviga nisbatan yuqori bo’lishi aniqlandi. 

Kalit so’zlar: g’o’za, qurg’oqchilik, cho’l, qurg’oqchil iqlim, hujayra shirasi 

konsentratsiyasi, тuproq namlik darajasi, osmotik bosim. 

Kirish. Ma’lumki, tuproq tabiatning eng muhim tarkibiy qismlaridan biri 

bo’lib, o’zida jonli va jonsiz tabiiy borliqni mujassam etgan hosilasi va tirik 

organizmlar uchun yashash muhti hisoblanadi. Buxoro vohasi hududida cho’l 

zonasiga xos tuproqlar tarqalgan bo’lib, ular bir butun yaxlit maydonlarni hosil 

qilmaydi va har xil tipga xos tuproqlar mavjud. Tuproqlar ona jinsning xususiyati, 

joyning relefi, sizot suvlarining ximiyaviy tarkibi va chuqurligi kabi omillarga 

binoan tuproqning tiplari o’zgarib turadi. O’zlashtirilganlik darajasiga ko’ra 

tuproqlarning ikkita (cho’l va voha) guruhilarini tashkil etadi. Viloyatimiz iqlimi bir 

necha omillarning o’zaro hamkorligi ta’sirida vujudga kelgan bo’lib, o’lka hududini 

geografik o’rni bu borada yetakchi ahamiyatga egaligi bilan ajralib turadi. Viloyat 

hududida tabiiy namlik yetarli emas. Atmosfera yog’inlarining yillik miqdori 90-

150 mm.ni tashkil qiladi. Yer betidan mumkin bo’lgan bug’lanish 2000 mm. gacha 

yetadi [1].  

Buxoro hududi o’ta qurg’oqchilik (arid) zonaga mansubdir. Yog’inlar 

aksariyat yomg’ir tarzida namoyon bo’ladi. Qor qoplami surunkali va qalin bo’lmay 

uzoq saqlanmaydi va erib ketadi. Yog’inlarning yil davomida taqsimlanishi 

nihoyatda notekisdir. Bahor nisbatan eng sernam fasl bo’lib, yillik yog’inning 45-55 

foizi shu muddatga to’g’ri keladi. Yoz o’ta quruqdir. Havoning  nisbiy namligi juda 

pasayadi, iyul-avgust oylarining ba’zi kunlarida bu ko’rsatkich 10-20 % kamayadi. 

O’lka iqlimida mahalliy shamollarning alohida o’rni katta. Ma’lumki, yer sharining 

hamma joylarida shamollarni kuzatish mumkin bo’ladi. Lekin ularning ta’siri aynan 

cho’l zonasida kuchli namoyon bo’ladi. Bu yerdagi issiq, qurg’oqchil iqlim va yarim 

yalang’och qaqragan tuproq yuzasi shamollarning yaratuvchanlik kuchiga qulay 

imkoniyatlar yaratib beradi. Umuman olganda viloyat iqlimi resurs sifatida bebaho 

tabiiy boyliklardan biri hisoblanadi. Ayniqsa quyoshli damlarning, foydali 

haroratning yetarlicha bo’lishi o’lka iqlimining ijobiy sifatlari hisoblanadi va 

ahamiyatlidir [2].  

Hujayra shirasi konsentratsiyasining qiymati o’simliklarni suv bilan 

ta’minlash darajasini ko’rsatuvchi asosiy mezonlardan biri hisoblanadi va ayni 

paytda o’simliklarga suvning kirishini ham xarakterlaydi. Olimlarning  

ma’lumotlariga qaraganda hujayra shirasi konsentratsiyasining yuqori bo’lishi 

o’simliklarni issiqdan va suv tanqisligidan himoya qiluvchi ko’rsatkich 

hisoblanadi[3]. 

O’simlik hujayralaridagi suv miqdori va hujayra shirasi konsentratsiyasi qator 

tashqi muhit omillari, jumladan o’simliklarni suv bilan ta’minlash darajasiga ham 

bog’liq. Qurg’oqchil sharoitda yashovchi o’simliklar namlik yetarli bo’lgan 

muhitdagi o’simliklarga qaraganda hujayra shirasi konsentratsiyasining yuqoriligi 

bilan xarakterlanadi. G’o’za navlari qurg’oqchilikka nisbatan chidamliligining 

ekofiziologik asoslarini o’rganishda hujayra shirasining konsentratsiyasi va osmotik 

bosimi qiymatini aniqlash muhim ko’rsatkichlardan hisoblanadi[4]. 

Tadqiqot obyektlari va uslublari. Izlanishlarning ob’ekti sifatida o’rta tolali 

g’o’za navlari guruhiga mansub bo’lgan Buxoro-102, Buxoro-8 va С-6524 

navlaridan foydalanildi. Hozirgi vaqtda ushbu navlar respublikamizning qator 

viloyatlarida  ekilmoqda. Tajribalar davomida  viloyatda keng tarqalgan o’tloqi-

allyuvial tuproqlardan foydalanildi. Bunday tuproqlar Buxoro viloyatining  asosiy 

maydonlarini tashkil qiladi. 

G’o’za navlarining hujayra shirasi konsentratsiyasi va osmotik bosimiga 

qurg’oqchilikning ta’sirini o’rganish maqsadida tajribalar o’tkazildi. Tajribalarda 

sug’orishdan oldingi tuproq namligi va dala nam sig’imini aniqlash yo’li bilan 

tuproqning suv tanqisligi o’rganilib, sug’orish ishlari amalga oshirildi. Barcha 

tajribalar tuproq namligi mo’tadil va qurg’oqchilik sharoitlarida olib borildi. 

Hujayra shirasining quyuqlik darajasi va osmotik bosimi RPL yordamida aniqlandi. 

Fiziologik ko’rsatkichlarni aniqlash va fenologik kuzatishlar tajribalarda g’o’zaning  

gullash va ko’saklash bosqichlarida o’tkazildi. Bu ko’rsatkichlarni aniqlash uchun 

poyaning uchki qismidan, o’rtacha rivojlangan uchinchi barg olindi. 

Tadqiqot natijalari va uning muhokamasi. Izlanishlarimizda hujayra 

shirasining konsentratsiyasi  va uning osmotik bosimini o’rganishga harakat qildik. 

Buning uchun bir qancha tajribalar o’kazildi. Ushbu ko’rsatkich bo’yicha olingan 

tajriba natijalari 1- jadvalda keltirilgan.  

Hujayra shirasining konsentratsiyasi g’o’za navlarining gullash va ko’saklash 

bosqichlarida o’rganildi. Tuproqdagi  namlik darajasining kamayishi bilan  g’o’za 

navlari hujayra shirasi konsentratsiyasining oshishib borishi aniqlandi. Tuproq 

namlik darajasi 70 % bo’lgan variantlarda ushbu ko’rsatkich qiymati past bo’ldi. 

Ikki xil namlik sharoitida ham Buxoro-102 navi hujayra shirasining konsentratsiyasi 

boshqa navlarga nisbatan yuqori bo’lganligi kuzatildi. Bunday xususiyat 

o’simliklarni noqulay sharoitda ham ko’proq suv bilan ta’minlashga qaratilgan 

himoyaviy xossalaridan biri bo’lishi mumkin. Umuman olganda  tuproqdagi suv 

miqdorining kamayishi barcha navlarda ushbu ko’rsatkich qiymatining oshishiga 

olib keldi. Shu kabi xususiyatlar boshqa olimlarning izlanishlarida ham 

ta’kidlangan. 

G’o’zaning rivojlanishi davomida barg hujayralari shirasining konsentratsiyasi 

oshib boradi va u ko’saklash bosqichida eng yuqori bo’ladi.  Bizning 

izlanishlarimizda olingan natijalar ham yuqoridagi qonuniyatlarga mos keladi. 

Ilmiy adabiyotlarda hujayra shirasining konsentratsiyasi o’simlik navlarining 

biologik xususiyatlariga bog’liqligi to’g’risida bir qancha ma’lumotlar mavjud. 

Qurg’oqchilikka nisbatan chidamli bo’lgan o’simliklarda hujayra shirasining 

konsentratsiyasi ham yuqori bo’ladi. Qurg’oqchilik sharoitida ushbu ko’rsatkich 

qiymatining oshishi hujayrada osmotik faol moddalar to’planishi bilan bog’liq. 

Shuningdek, uning qiymati murakkab organik moddalarning parchalanishi bilan 

ham bog’liq [5].   

Tajribalarimizda navlarning hujayra shirasining konsentratsiyasi aniqlandi. Bu 

tajribalarda ikki xil namlik tashkil qilindi. Yuqoridagi ko’rsatkich barcha g’o’za 

navlarining gullash va ko’saklash bosqichlarida aniqlandi. O’rganilgan 

ma’lumotlarga qaraganda mazkur ko’rsatkich qiymati namlik darajalari, navlarning 

rivojlanish bosqichlari hamda ularning biologik va fiziologik xususiyatlariga bog’liq 

holda har xil bo’ldi. Namlik darajalari pasaya borishi bilan barcha navlarda hujayra 

shirasining konsentratsiyasi oshib borganligi aniqlandi.Tajribalarmiz davomida 

hujayra shirasining konsentratsiyasi bilan bir qatorda navlarning osmotik bosimini 

ham aniqladik. 

1- jadval  

G’o’za navlari  hujayra shirasi konsentratsiyasi, %  

T/r Navlar Gullash Ko’saklash 

70 %  namlik 

1 Buxoro-8 9,1±0,04 10,1±0,13 

2 C-6524 8,5±0,10 9,4±0,12 

3 Buxoro-102 9,6±0,07 10,8±0,14 

                                                 30% namlik 

1 Buxoro-8 13,1±0,22 14,1±0,13 

2 C-6524 10,7±0,21 11,3±0,12 

3 Buxoro-102 13,2±0,18 14,8±0,12 

 

G’o’za navlari hujayra shirasining osmotik bosimi g’o’za navlarining gullash 

va ko’saklash bosqichlarida o’tkazildi. Tuproq namlik darajasi bo’yicha ikki xil, 

ya’ni 70% va 30% tuproq namlik darajalari hosil qilindi. Tuproq namlik darajasining 

kamayishi hujayralarda osmotik bosimning oshishiga ta’sir ko’rsatdi. Barcha 

navlarda vegetatsiyaning boshidan oxirigacha ushbu ko’rsatkich qiymatining 

oshishi aniqlandi.  

J.X Xo’jaev [6], ko’rsatishicha, ko’pchilik holatlarda osmotik bosim qiymati 

bilan o’simliklarning qurg’oqchilikka nisbatan chidamlilik darajasi o’rtasida to’g’ri 

bog’liqlik mavjud. Bizning izlanishlarimizda ham shu kabi qonuniyatlar kuzatildi.  

O’simliklarning suvga bo’lgan ehtiyoji va talabini hujayra shirasining 

konsentratsiyasi va osmotik bosim qiymatiga asoslanib aniqlashni tavsiya qilganlar. 

Hujayra shirasining konsentratsiyasi va osmotik bosimining qator fiziologik 

jarayonlar bilan uzviy bog’liqligini aniqlagan[5]. 

Xulosa qilib shuni aytish mumkinki, bizning tajribalarimiz va qator olimlarning 

izlanishlariga qaraganda o’rganilgan g’o’za navlarining hujayra shirasining 

konsentratsiyasi va uning osmotik bosimi o’simliklarni suv bilan ta’minlash 

darajasiga bog’liq ekan. Bunday sharoitda qurg’oqchilikka chidamli bo’lgan 

navlarda osmotik faol moddalar to’planishi evaziga ularda hujayra shirasining 

konsentratsiyasi va osmotik bosimi yuqori bo’ladi. Tajribalarimizda ushbu 

ko’rsatkichlar qiymati Buxoro-102 va Buxoro-8 navlarida yuqori bo’ldi. Bu esa 

ushbu navlarning tuproqdagi nam tanqisligiga nisbatan moslashuvidan dalolat 

beradi. Hujayra shirasining osmotik bosimi kuchi navlarning biologik 

xususiyalariga, tuproq namlik darajalariga hamda shu navlarda hujayra shirasining 

konsentratsiyasiga bog’liq bo’lganligi qayd etildi.  

 Annotatsiya. Maqolada Irrigatsiya va melioratsiya  tarmoqlarining ayrim 

gidrologik xususiyatlari jumladan: Kogon tumani misolida ma’lumotlar keltirilgan. 

Mazkur Irrigatsiya va melioratsiya  tarmoqlarini takomillashtirish davr talabi 

ekanligi to’grisida to’xtalib o’tilgan. Buning uchun esa suv tejamkor 

texnologiyalarni keng ko’lamda joriy etish masalalari bo’yicha fikr-mulohazalar 

bayon etilgan. 

Hozirgi kunda mamlakatimizda suvga bo’lgan talabning oshib borishi, bir qator 

yechimga muhtoj bo’lgan muammolarga sabab bo’lmoqda. Mazkur muammoni 

yumshatishning eng muhim yo’llaridan biri, mahalliy suv zahiralarini o’rganish va 

ulardan samarali foydalanishni yo’lga qo’yishdir. 

Prezidentimiz SH.Mirziyoyevning 2019 yil 9-dekabr – «Qishloq xo’jaligi 

hodimlari kuni»da qilgan ma’ruzalarida suv resurslaridan va unumli yerlardan 

foydalanish va uni talon-taroj qilishning oldini olish – eng muhim vazifalardan 

biridir degan fikrlari bilan sohada qilinishi lozim bo’lgan ishlarga to’xtalishlari bejiz 

emas edi. Mamlakatda sug’oriladigan yerlar atigi 3 million 300 ming gektar bo’lib, 

uni ko’paytirishning hech iloji yo’q. Sababi, O’zbekistonda suv resurslari 

cheklangan. Hozirda mamlakatimizda 830 ming gektar yerni sug’orishda 

qiyinchiliklar yuzaga kelmoqda. Bunda ilmiy asoslangan sug’orish me’yorining 

ya’ni qishloq xo’jaligi ekinlarini maqbul sug’orish rejimining o’rnatilishi alohida 

ahamiyat kasb etishini ta’kidlash joiz. Aholi sonining o’sishi va iqtisodiyot 

tarmoqlarining jadal rivoji suv resurslari yetishmovchiligini kuchaytiradi. Bu 

ayniqsa barqaror rivojlanishi transchegaraviy daryolar suvining hajmiga bog’liq 

bo’lgan cheklangan tabiiy suv resursli hududlarga tegishlidir. 

 Buxoro viloyati ham o’zining tabiiy suv manbaiga ega bo’lmagan hududlar 

sirasiga kiradi. Viloyat geografik va gidrologik jihatdan  Qizilqum sahrosining 

markaziy qismida joylashgan, shimoli-g’arbiy tomondan Turkmaniston 

Respublikasi, janubi- sharqdan Qashqadaryo viloyati, shimoli-g’arbdan Navoiy 

viloyati, shimoli-sharqdan Xorazm viloyati va Qoraqalpog’iston Respublikasi bilan 

chegaralangan bo’lib, “Zarafshon” daryosining qurigan o’zanini quyi va o’rta 

